
NOTA TA' INFORMAZZJONI 

minn: Segretarjat Ġenerali tal-Kunsill 

lil: Kumitat tar-Rappreżentanti Permanenti/Kunsill 

Suġġett: Proposta għal REGOLAMENT TAL-PARLAMENT EWROPEW U TAL-
KUNSILL li jemenda r-Regolament (UE) 1303/2013 fir-rigward tal-
aġġustament tal-prefinanzjament annwali għas-snin mill-2021 sal-2023 

- Eżitu tal-ewwel qari tal-Parlament Ewropew,  

(Brussell, 3 - 4 ta' April 2019) 
  

I. INTRODUZZJONI 

Ir-rapporteur, PIOTROWSKI (ECR, PL), ippreżenta rapport f'isem il-Kumitat għall-Iżvilupp 

Reġjonali, dwar il-proposta għal Regolament. Ir-rapport kien fih emenda waħda (l-emenda nru 1) 

għall-proposta. 

Barra minn hekk, il-grupp politiku tal-Ħodor ressaq emenda waħda (l-emenda nru 2), il-grupp 

EFDD ressaq emenda waħda (l-emenda nru 3) u erba' MPE tal-GUE (is-Sra KYLLÖNEN-FI, is-Sur 

FERREIRA-PT, is-Sur PIMENTA LOPES-ES u s-Sur VIEGAS-PT) ressqu emenda waħda (l-

emenda nru 4). 

II. VOT 

Meta vvotat fl-4 ta' April 2019, il-plenarja adottat l-emenda nru 1 għall-proposta għal Regolament. 

Ma ġiet adottata l-ebda emenda oħra. 

Il-proposta tal-Kummissjoni hekk emendata tikkostitwixxi l-pożizzjoni tal-Parlament fl-ewwel qari, 

li tinsab fir-riżoluzzjoni leġislattiva tiegħu kif stipulat fl-Anness għal dan id-dokument1. 

 

                                                 

1 Il-verżjoni tal-pożizzjoni tal-Parlament fir-riżoluzzjoni leġislattiva ġiet immarkata biex jiġu 

indikati l-bidliet li saru bl-emendi għall-proposta tal-Kummissjoni. Iż-żidiet għat-test tal-

Kummissjoni huma enfasizzati b'tipa grassa u bil-korsiv. Is-simbolu " ▌" jindika test imħassar. 

ANNESS 

4.4.2019 

 

L-aġġustament tal-prefinanzjament annwali għas-snin mill-2021 sal-2023 ***I 

Riżoluzzjoni leġiżlattiva tal-Parlament Ewropew tal-4 ta' April 2019 dwar il-proposta għal 

Regolament tal-Parlament Ewropew u tal-Kunsill li jemenda r-Regolament (UE) 

Nru 1303/2013 fir-rigward tal-aġġustament tal-prefinanzjament annwali għas-snin mill-2021 

sal-2023 (COM(2018)0614 – C8-0396/2018 – 2018/0322(COD)) 

 

(Proċedura leġiżlattiva ordinarja: l-ewwel qari) 

Il-Parlament Ewropew, 

– wara li kkunsidra l-proposta tal-Kummissjoni lill-Parlament Ewropew u lill-Kunsill 

(COM(2018)0614), 

– wara li kkunsidra l-Artikolu 294(2) u l-Artikolu 177 tat-Trattat dwar il-Funzjonament tal-

Unjoni Ewropea, skont liema artikoli l-Kummissjoni ppreżentat il-proposta lill-Parlament 

(C8-0396/2018), 

– wara li kkunsidra l-Artikolu 294(3) tat-Trattat dwar il-Funzjonament tal-Unjoni Ewropea, 

– wara li kkunsidra l-opinjoni tal-Kumitat Ekonomiku u Soċjali Ewropew tal-

24 ta' Jannar 20192, 

– wara li kkonsulta lill-Kumitat tar-Reġjuni, 

– wara li kkunsidra l-Artikolu 59 tar-Regoli ta' Proċedura tiegħu, 

– wara li kkunsidra r-rapport tal-Kumitat għall-Iżvilupp Reġjonali (A8-0181/2019), 

1. Jadotta l-pożizzjoni fl-ewwel qari li tidher hawn taħt; 

2. Jitlob lill-Kummissjoni biex terġa' tirreferi l-kwistjoni lill-Parlament jekk tibdel il-proposta 

tagħha, temendaha b'mod sustanzjali jew ikollha l-ħsieb li temendaha b'mod sustanzjali; 

3. Jagħti istruzzjonijiet lill-President tiegħu biex jgħaddi l-pożizzjoni tal-Parlament lill-Kunsill u 

lill-Kummissjoni kif ukoll lill-parlamenti nazzjonali. 

                                                 
2  Għadha mhix ippubblikata fil-Ġurnal Uffiċjali. 

Emenda  1 

Proposta għal regolament 

Artikolu 1 – paragrafu 1 – punt b 

Regolament (UE) Nru 1303/2013 

Artikolu 134 – paragrafu 2 – inċiż 6 

 

Test propost mill-Kummissjoni Emenda 

"– 2021-2023: 1 %". "– 2021-2023: 2 %". 

